
條目： 

《大薩遮尼乾子所說經》[之二] 

內容： 

9、薩遮答迦葉：菩提，第一義中無佛可成。 

10、佛為薩遮受記。 囑累。 

 1、魏譯增補，有如來藏說。 

 

出處： 

9、 薩遮答迦葉：菩提，第一義中無佛可成。 

※參見《大薩遮尼乾子所說經》卷 10〈授記品 11〉(CBETA, T09, no. 272, p. 361, c28-

p. 362, a29)： 

爾時大德摩訶迦葉告薩遮善男子言：「善男子！汝已供養無量諸佛，具足成就無量無邊

諸功德聚，何故不成阿耨多羅三藐三菩提？」 

薩遮答言：「大德迦葉！我若有見，此是菩提、此是證者，我應得阿耨多羅三藐三菩

提。」 

迦葉言：「薩遮善男子！無量無邊菩薩發阿耨多羅三藐三菩提心，可不已成阿耨多羅三

藐三菩提，當成阿耨多羅三藐三菩提，現成阿耨多羅三藐三菩提也？」 

薩遮答言：「大德迦葉！汝今所言無量無邊諸眾生等，成阿耨多羅三藐三菩提者，此是

憍慢眾生之數。何以故？大德迦葉！於第一義中，菩提不可得，菩薩不可得。何以

故？大德迦葉！言菩提者，名為無為，菩提者離一切數，菩提者非色法，菩提者不可

見，菩提者非青、非黃、非赤、非白、非紅、非黑、非頗梨色，無色、無形、無相、

無表，過一切相，無依離一切依，無物離一切物，無相離一切相，不可言，不可說，

不可見、不可和合知、不可別異知，非闇、非明，無形、無相、無可觀，非言語、離

言語，不可觸、不可知、不可聞，非音聲、非口道，無擁、無礙、無縛、無脫，非

瞋、非癡，不可以一切事示現不可說。大德迦葉！菩提體如是相，彼不可以身證，不

可以心知。何以故？大德迦葉！是身無知，如草木；是身無覺，如石壁；是身無識，

如鏡像，是故不可以身得菩提。大德迦葉！心亦不可見、不可示，是故不以心得菩

提。大德迦葉！眾生不可見，無眾生故，是故不得阿耨多羅三藐三菩提。大德迦葉！

一切諸法若如是者，云何迦葉而作是言：『汝已供養無量諸佛，滿足無量無邊功德，何

故不成阿耨多羅三藐三菩提？』」 

10、佛為薩遮受記。 



※參見《大薩遮尼乾子所說經》卷 10〈授記品 11〉(CBETA, T09, no. 272, p. 362, a29-

p. 364, b27)。 

囑累。 

※參見《大薩遮尼乾子所說經》卷 10〈信功德品 12〉(CBETA, T09, no. 272, p. 365, 

b24-c19)： 

爾時世尊告阿難言：「阿難！汝當受持、讀誦此妙法門，為諸眾生而廣宣說。當觀眾生

有大乘根堪信受者，乃可為說，不得率爾不觀而說。何以故？薄福眾生聞生不信，得

罪無量故。阿難！此法門者，名為如來真實功德、名為如來祕密之藏、名為如來純淨

妙藏、名為如來法印之藏、名為如來心所護藏、名為如來現實信藏。是故，阿難！汝

當祕掌，莫卒宣說，除諸佛子菩薩摩訶薩等。何以故？彼善男子於諸佛所深種善根，

能護法藏，能利自己，亦能利他，應為彼說。」 

阿難言：「世尊！我已受此淨妙法門。世尊！今此法門，名為何等？云何奉持？」佛告

阿難：「此妙法門名為『菩薩行方便境界奮迅法門』、名為『如來深祕密藏』、名為『如

來具足功德』、名為『如來甚深境界』、名為『一乘』、名為『文殊師利所說經』、名為

『薩遮尼乾子授記經』、名為『薩遮尼乾子所說經』，汝今應當如是奉持。」 

如來說此法門時，三十億那由他眾生發阿耨多羅三藐三菩提心，六十千菩薩得無生

忍，無量無邊眾生畢竟不退阿耨多羅三藐三菩提心。 

佛說此經已，慧命阿難，文殊師利法王子菩薩，及諸一切菩薩摩訶薩，比丘、比丘

尼、優婆塞、優婆夷，釋提桓因、四天王、梵天王，天、人、阿脩羅等，聞佛所說，

皆大歡喜，信受奉行。」 

 

條目： 

《金剛三昧經》 

內容： 

金剛三昧經 （9）北涼失譯人名？ 

古有此經佚。今存者，乃真諦以後所撰。 

 

條目： 

《濟諸方等學經》 

內容： 

濟諸方等學經 （9） 竺法護譯 



大乘方廣總持經  毘尼多流支譯 

1、「若有經卷說聲聞事，…….聲聞所行也，修菩薩者慎勿學彼；辟支佛法亦復如是，

慎莫聽之。」(375 中) 

  「諸菩薩中剛強難化，…..宣傳佛道分為兩分：『欲為菩薩，當學此法，不當學

是。』而懷是心誹謗於佛、毀呰經典、鬥亂聖眾。壽終身散便墮地獄，」(375 下) 

2、「不能覺了達諸法界，專以空法而開化之，言一切法空悉無所有，所可宣講但論空

法。言無罪福，輕蔑諸行，復稱己言：『如今吾說悉佛所教。」(376 上) 

「無菩薩行自謂菩薩。在諸菩薩凶堅自用，分別經典，譸張匿功，獨謂己達，以為

二行。」(376 下) 

3、「或有愚人口自宣言：『菩薩惟當學般若波羅蜜，其餘經者非波羅蜜，說其長短。」

(377 上) 「或有愚騃不識義理，趣自說言：『般若波羅蜜如來所行，是諸如來無極

修教，餘經皆非佛語。」(377 下) 

──執大謗小，執空謗有，於諸經中妄生分別，不知如來之意。 

4、「於七歲中，晝夜各三悔過自責，然後乃除所造謗罪，」(378 下) 

5、隨機說法，遍化三乘，後為阿彌陀佛，生淨土。執空執小謗佛法僧，後為釋迦，生

穢土。(376 上) 

 

出處： 

1、「若有經卷說聲聞事，…….聲聞所行也，修菩薩者慎勿學彼；辟支佛法亦復如是，

慎莫聽之。」(375 中) 

※參見《佛說濟諸方等學經》卷 1 (CBETA, T09, no. 274, p. 375, b8-24)： 

佛言彌勒：「當來末世五濁之俗，餘五十歲，當有四輩——比丘、比丘尼、優婆塞、優

婆夷——志學菩薩，慕本所誓，外異學意，奉事如來。見佛所說法律出家，修為沙

門，謙敬種姓。其人所志惟求利養，毀壞種姓、貪嫉室家、亂其居業、面無好色、志

慕小意、性不開解、不能寬泰、不壞情欲、多求汲汲；遠於一切諸法門行、三昧正

定，常住諛諂，心念各異，言行不同。貪其種姓依有勢者，見諸明智曉了法藏，謂之

無知。己無所知，自嘆有慧；己無聰明，自歎聰智。因猗佛道建立其意，等心眾生興

發大哀，又不忘捨善權方便。依蒙佛力而已，違越所講，信樂於其學中。或復說言：

『若有經卷說聲聞事，其行菩薩不當學此、亦不當聽。非吾等法、非吾道義，聲聞所

行也，修菩薩者慎勿學彼；辟支佛法亦復如是，慎莫聽之。』」 

  「諸菩薩中剛強難化，…..宣傳佛道分為兩分：『欲為菩薩，當學此法，不當學

是。』而懷是心誹謗於佛、毀呰經典、鬥亂聖眾。壽終身散便墮地獄，」(375 下) 

※參見《佛說濟諸方等學經》卷 1 (CBETA, T09, no. 274, p. 375, c1-12)： 

佛告彌勒：「當是世時，菩薩學中志自懷結，諸菩薩中剛強難化、弊惡凶暴、妄言兩



舌、尠聞智少。宣傳佛道別為兩分：『欲為菩薩，當學此法，不當學是。』而懷是心誹

謗於佛、毀呰經典、鬪亂聖眾。壽終身散便墮地獄，在彼見煮，當經無數劫痛，罪猶

不畢。從地獄出，當復還生貧匱之門，所當經歷眾難之患，極遠難量乃得受決。雖得

受決，在五濁世乃成為佛；亦如我本遭難長遠無央數劫在五濁世成最正覺。若聞其言

而信聽受、篤信思惟從其教者，亦當如是歸於惡趣。所以然者，信惡親友故遭此

患。」」 

2、「不能覺了達諸法界，專以空法而開化之，言一切法空悉無所有，所可宣講但論空

法。言無罪福，輕蔑諸行，復稱己言：『如今吾說悉佛所教。」(376 上) 

※參見《佛說濟諸方等學經》卷 1 (CBETA, T09, no. 274, p. 376, a3-16)： 

「時法比丘在仁賢城惟但宣散一品法教，不知隨時觀其本行講說經法也；不能覺了達

諸法界，專以空法而開化之，言一切法空悉無所有，所可宣講但論空法。言無罪福，

輕蔑諸行，復稱己言：『如今吾說悉佛所教。淨命比丘所可演者，猗著雜碎，志性不

清，為人穢濁。誰本為彼比丘作字號淨命者，實不清淨。所以者何？受取眾華，取眾

華已而服食之；亦受名香、諸雜塗香，亦服食之。彼學愚冥，癡無所知。吾身學來，

久修梵行。彼適新學而受其誡，從來未久勿得信之。』又其比丘放逸自恣，眾人橫

敬，一心悅豫歸淨命比丘。其法比丘作是謗毀、宣其惡行，眾人不信、不從其教。」 

「無菩薩行自謂菩薩。在諸菩薩凶堅自用，分別經典，譸張匿功，獨謂己達，以為

二行。」(376 下) 

※參見《佛說濟諸方等學經》卷 1 (CBETA, T09, no. 274, p. 376, c3-6)： 

「於彼世時有愚憃士，無菩薩行自謂菩薩。在諸菩薩凶堅自用，分別經典，侏[仁-二+

張]譸張匿功，獨謂己達，以為二行。常自說言：『此人何知？此何所解。』」」 

3、「或有愚人口自宣言：『菩薩惟當學般若波羅蜜，其餘經者非波羅蜜，說其長短。」

(377 上) 

※參見《佛說濟諸方等學經》卷 1 (CBETA, T09, no. 274, p. 377, a4-7)： 

「或有愚人口自宣言：『菩薩惟當學般若波羅蜜，其餘經者非波羅蜜，說其乏短。』於

阿逸意所趣云何？本時國王所以持頭施與人者，為無智乎？」 

「或有愚騃不識義理，趣自說言：『般若波羅蜜如來所行，是諸如來無極修教，餘經

皆非佛語。」(377 下) 

──執大謗小，執空謗有，於諸經中妄生分別，不知如來之意。 

※參見《佛說濟諸方等學經》卷 1 (CBETA, T09, no. 274, p. 377, c23-27)： 

爾時，世尊告文殊師利：「仁且觀此如來聖慧無量。若茲諸佛境界不可思議，巍巍如

是；如來所入等無有侶，靡不周悉。或有愚騃不識義理，趣自說言：『般若波羅蜜如來

所行，是諸如來無極修教，餘經皆非佛語。』」 

4、「於七歲中，晝夜各三悔過自責，然後乃除所造謗罪，」(378 下) 



※參見《佛說濟諸方等學經》卷 1 (CBETA, T09, no. 274, p. 378, c11-14)： 

世尊即告文殊師利：「假使此人於七歲中，晝夜各三悔過自責，然後乃除所造謗罪，微

微消化。當復曾更十五劫行乃逮法忍。」 

5、隨機說法，遍化三乘，後為阿彌陀佛，生淨土。執空執小謗佛法僧，後為釋迦，生

穢土。(376 上) 

※參見《佛說濟諸方等學經》卷 1 (CBETA, T09, no. 274, p. 376, a3-28)： 

「時法比丘在仁賢城惟但宣散一品法教，不知隨時觀其本行講說經法也；不能覺了達

諸法界，專以空法而開化之，言一切法空悉無所有，所可宣講但論空法。言無罪福，

輕蔑諸行，復稱己言：『如今吾說悉佛所教。淨命比丘所可演者，猗著雜碎，志性不

清，為人穢濁。誰本為彼比丘作字號淨命者，實不清淨。所以者何？受取眾華，取眾

華已而服食之；亦受名香、諸雜塗香，亦服食之。彼學愚冥，癡無所知。吾身學來，

久修梵行。彼適新學而受其誡，從來未久勿得信之。』又其比丘放逸自恣，眾人橫

敬，一心悅豫歸淨命比丘。其法比丘作是謗毀、宣其惡行，眾人不信、不從其教。 

「其法比丘用懷毒心誹謗智士，壽終之後墮地獄中，竟八十劫；用誹謗佛、毀呰正

法，在地獄中七十劫已，加六十劫迷荒失志；盡斯數已，乃逮前行本發道意香寶光明

如來佛所。其佛為講，更說法義勸發道意。墮畜生中九百萬世，後生人間六百萬世，

常遭貧厄，所生之處常瘂無舌。然後於世見六十三姟諸佛正覺，在諸佛所常為法師，

世世所生普成五通，皆為諸佛所見教勅，悉解諸法說清淨義。」 

佛告阿逸：「欲知爾時淨命比丘豈異人乎？莫作斯觀。所以者何？是阿彌陀佛也。其法

比丘則我身是，吾於彼世所更如是。」 

 


